
 

23. november 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka. 

 

Naalakkersuisunut apeqqut:  

1. Ukiumut iviangimikkut qassit kræfteqalertarpat, - ukiuni kingullerni tallimani? 

2. Ukiumut qassit suliaritittarpat ? 

a. Qassit iviangeersittarpat? 

b. Qassit iviangeq pigiinnarlugu suliaritittarpat? 

c. Qassit nunatsinni suliaritittarpat? 

d. Qassit Danmarkimi suliaritittarpat? 

3. Ukiuni tallimani kingullerni arnat qassit ukiumut iviangimikkut kræfteqarnertsik 

toqqutigisarpaat? 

4. Nunatsinni arnat qassit kingornuttakkamik Brca-mik peqarpat ? 

a. Aaqqissuussaasumik kingornuttakkamik Brca-imik peqartut kingornuttakkap 

kinguaariinnut ingerlaqqittarnera pillugu iluuseqarifigineqarluni 

ilisimatitsissutigineqartarpa? 

b. Arnat kræfteqartut peqqinnissaqarfimmi sullinneqarnerminni tamatigut Brca-

mik peqarsinnaanermut aaversittarpat? 

c. Misissuisoqarsimanngippat suna patsisaava ? 

5. Ukiumut arnat qassit iviangimikkut assilitillutillu misissorneqartarpat (mammografi) ? 

6. Iviangikkut misissuisarneq ukiumut qanoq akeqarpa, sinerissamit tikillutik ineqarlutik 

il.il. ? 

7. Qanoq akulikitsigisumik arnat iviangimikkut misissorneqartarpat ? 

8. Misissortittarnerup (mammografi) assilisinnerullu akulikissusaa ukioqqortussutsimik 

agguataarisimanermit aallaaveqarpa? 

9. Brca-mik peqarnermi peqannginnermilluunniit mammografi-mik misissortinnerup 

assilisinnerullu akulikissusaa allaanerussuteqarpa? 

10. Naalakkersuisut qulaani pineqartunut tunngasunik allanik taasarialinnik peqarpat? 

(Inatsisartuni ilaasortaq Stine Egede, Inuit Ataqatigiit) 
 



 
Tunngavilersuut 
 
Nunatsinni arnat amerlaqaagut kræftimik aqqusaagaqarsimasut. Qujanartumillu amerlasuut siusinaarlutik 

misissorneqartalerput, taamaalillutillu katsorsarneqarsinaasarlutik. 

Paaserusuppara qanoq arnat amerlatigisut Brca-mik peqarnersut. Misissuisoqarsimanngippallu sooq 

misissorneqannginnersoq. 

Paaserusupparattaaq Danmarkimi ukiut tamaasa Brca-mik pigisallit ukiut tamaasa iviangikkut 

misissortittartut, sooq Kalaallit Nunatsinni ukiu allortarlugu tamanna pisarnersoq. 

Apeqqutitta ullut suliffiusut qulit qaangiutsinnagit akineqarnissaat kissaatigaara.  


